
AKSIYADORLIK JAMIYATLARINING TASHQI 
BOZORGA CHIQISH IMKONIYATLARINI 
OSHIRISH YO‘LLARI
Saidaxmedova Aida Mirzayevna
TDIU “Bank ishi” kafedrasi katta o‘qituvchisi

Annotatsiya: Ushbu maqolada aksiyadorlik jamiyatlarining tashqi bozorga chiqishida raqobat, raqobatbardoshlik va 
unga ta’sir etuvchi omillar o‘rganilgan. Ushbu tushunchalarni kompleks tahlil qilish va ularning mohiyatini klassik nuqtayi 
nazardan o‘rganishga alohida e’tibor qaratilgan. Aksiyadorlik jamiyatlarining tashqi bozorga chiqishida ularning raqo-
batbardoshligini baholash uslublariga ta’sir etuvchi diversifikatsiya, modernizatsiya va innovatsion omillar tahlil qilingan. 
Mamlakat eksport salohiyatini oshirishda ushbu omillar muhim ahamiyatga ega ekanligi yoritib berilgan, shuningdek, 
amaliy taklif va tavsiyalar berilgan.

Kalit soʻzlar: aksiyadorlik jamiyatlar, tashqi bozor, raqobat, raqobatbardoshlik, xalqaro menejer, raqobatbardoshlikka ta’sir 
etuvchi omillar, eksport salohiyati, diversifikatsiya.
Abstract: This article examines competition, competitiveness, and the factors influencing them in the process of joint-stock 
companies entering foreign markets. Special attention is given to a comprehensive analysis of these concepts and their 
essence from a classical perspective. The article analyzes the impact of diversification, modernization, and innovative 
factors on the methods used to assess the competitiveness of joint-stock companies when entering foreign markets. It 
highlights their crucial importance in enhancing the country's export potential and provides practical recommendations 
and suggestions.

Key words: joint-stock companies, foreign market, competition, competitiveness, international manager, factors influencing 
competitiveness, export potential, diversification
Аннотация: В данной статье изучаются конкуренция, конкурентоспособность и факторы, влияющие на них при 
выходе акционерных обществ на внешние рынки. Особое внимание уделяется комплексному анализу этих 
понятий и их сущности с классической точки зрения. В статье анализируется влияние диверсификации, модерни-
зации и инновационных факторов на методы оценки конкурентоспособности акционерных обществ при выходе на 
внешние рынки. Освещена их ключевая роль в повышении экспортного потенциала страны, а также приведены 
практические предложения и рекомендации

Ключевые слова: акционерные общества, внешний рынок, конкуренция, конкурентоспособность, международный 
менеджер, факторы, влияющие на конкурентоспособность, экспортный потенциал, диверсификация

K I R I S H
- Jahon iqtisodiyotining shiddatli globallashuvi davrida integratsion jarayonlar yanada katta ahamiyat 

kasb etmoqda. Chunki hozirgi zamonda jahon iqtisodiyotining integratsiyasi avvalo kapital, ishlab chiqarish, 
mehnat integratsiyasining uyg‘unligida aks etadi. Jahon iqtisodiyotining globallashuvi esa tashqi bozor va milliy 
iqtisodiyotning tizimli integratsiyasi bilan namoyon bo‘lishi natijasida iqtisodiy o‘sish jadallashadi, zamonaviy 
texnologiya va boshqaruv mexanizmlarining joriy etilishi tezlashadi. Mamlakatimizda ham tashqi savdo muno-
sabatlarini rivojlantirish yo‘lida keng ko‘lamli ishlar amalga oshirilmoqda, jumladan makroiqtisodiy barqarorlikni 
mustahkamlash va yuqori iqtisodiy o‘sish sur’atlarini saqlab qolish, milliy iqtisodiyotning raqobatbardoshligini 
oshirishga qaratilgan tadbirlarga katta ahamiyat berilmoqda.

Xususan, O‘zbekiston Respublikasi Prezidenti Sh.Mirziyeyovning farmonlarida strategik yo‘nalishlardan 
biri sifatida belgilangan “Iqtisodiyotni rivojlantirish va liberallashtirishning ustuvor yo‘nalishlari” ijrosini ta’minlash 
doirasida milliy iqtisodiyotni tashqi bozorda raqobatbardoshligini oshirishga qaratilgan bir qator amalga oshiri-
lishi zikr etilgan vazifalar belgilangan, jumladan:

- iqtisodiyot tarmoqlari uchun samarali raqobatbardosh muhitni shakllantirish hamda mahsulot va 
xizmatlar bozorida monopoliyani bosqichma-bosqich kamaytirish;

- prinsipial jihatdan yangi mahsulot va texnologiya turlarini o‘zlashtirish, shu asosda ichki va tashqi 
bozorda milliy tovarlarning raqobatbardoshligini ta’minlash;

- eksport faoliyatini liberallashtirish va soddalashtirish, eksport tarkibini va geografiyasini diversifikatsiya 
qilish, iqtisodiyot tarmoqlari va hududlarning eksport salohiyatini kengaytirish va safarbar etish.

ichki raqobat muhitini zamonaviy talablarga mos qayta shakllantirish orqali ishlab chiqarishni texnik va tex-
nologik yangilash va modernizatsiya qilish hal qiluvchi omil bo‘lib xizmat qilishi bilan milliy iqtisodiyotga savdo, 
moliya, investitsiyalarni jalb qilishga intilishida ko‘rinadi.

Shuning uchun, mazkur tadqiqot doirasida qayta ishlash sohasida “raqobatdoshlik” tushunchasining ilmiy 
tasnifini ochib berishni lozim deb hisoblaymiz. Ushbu muammoga bag‘ishlangan izlanishlarni o‘rganish davo-
mida tadqiqotchilarning ko‘pchiligi o‘z oldiiga qo‘ygan maqsadlaridan kelib chiqib, raqobatdoshlikning ma’lum 
bir tasnifiy belgilarini tadqiq etganlar. Biz ham tarmoqda raqobat vaziyatini aniqroq tavsiflash, uning o‘ziga xos 
tomonlarini ochib berish hamda raqobatdosh mahsulotlarni ishlab chiqarish uchun samarali vositalarni aso-
slash maqsadida, uning to‘liq tasnifiy tizimini ishlab chiqishni maqsadga muvofiq deb hisoblaymiz.

M A V Z U G A  O I D  A D A B I Y O T L A R  T A H L I L I
Har qanday milliy kompaniya faoliyat yuritayotgan mahsulotlar bozorida raqobatning mavjudligi, uni 

muayyan raqobatdoshlikni ta’minlashini talab qiladi, aks holda uning rivojlanishi tugul, bozorda jon saqlab qol-
ishi ham mushkul bo‘lib qoladi. Shuning uchun ham, iqtisodiy faoliyatning biror-bir sohasida, uning o‘ziga xos 
xususiyatlarini inobatga olgan holda, raqobatdoshlik mohiyatini aniqlash zarurati muhim ahamiyat kasb etadi.

“Raqobat” tushunchasini ta’riflashga quyidagi yondashuvlar alohida diqqatga sazovordir.
1. Raqobat bu bozordagi qandaydir harakatdir. Bunday yondashuv asosida eng yaxshi natijalarga erishish 

uchun musobaqalashish g‘oyasi yotadi.
2. Raqobat talab va taklifning qat’iy muvozanatlashuvini ta’minlovchi bozor mexanizmining elementidir. 

Bu yondashuv klassik iqtisodiyot nazariyasiga taalluqlidir.
3. Raqobat bahoni shakllantiruvchi asosiy iqtisodiy mezonlardan biridir. Bunday yondashuv raqobatni 

bozorning ajralmas xususiyatlaridan biri sifatida qarashga asoslanadi.
M.Porterning fikricha raqobat tushunchasi mohiyatini ochib berish har qanday tarmoqning tarkibiy tuzilishi 

va undagi o‘zgarish jarayonlarini chuqur bilishga asoslanmog‘i lozim. U raqobat muhitini belgilovchi kuchlarni 
besh guruhga ajratadi: 

1) yangi raqobatchilarning paydo bo‘lish tahdidi; 
2) mahsulot o‘rnini bosuvchi yangi mahsulotlarning paydo bo‘lish tahdidi; 
3) mahsulot va xizmatlarni yetkazib beruvchilarning nimaga qodirligi; 
4) iste’molchilarning munosabati va imkoniyatlari; 
5) mavjud raqobatchilarning o‘zaro musobaqalashuvi.
Shuningdek, raqobatdoshlik mahsulot yoki xizmatlarni boshqalardan iste’molchilarning talablarini qondi-

rish xususiyatlari, xarid va foydalanish xarajatlari bo‘yicha farqini aniqlovchi iste’mol xususiyatlari majmui sifa-
tida ham ta’riflanishi mumkin.

Xulosa qilib aytsak, milliy kompaniyaning muayyan bozori segmentida raqobatlashish imkoniyati uning 
mahsuloti raqobatdoshligiga va kompaniya faoliyatini amalga oshirishning tashkiliy-iqtisodiy mexanizmlariga 
bog‘liqdir.

T A D Q I Q O T  M E T O D O L O G I YA S I
O‘zbekiston Respublikasi Prezidenti Sh.M.Mirziyoyevning Oliy Majlisga Murojaatnomasida belgilab 

berilgan muhim vazifalardan kelib chiqqan holda tadqiqot muammosi tanlangan. Tadqiqotning induksion yo‘nal-
ishi tanlangan bo‘lib, ilmiy bilishning iqtisodiy tahlil, mantiqiylik, ilmiy abstraksiyalash, guruhlash usullari orqali 
tadqiqot muammosi ochib berilgan. Xorijlik va yurtimiz olimlarining ilmiy ishlari tadqiqotning nazariy va metod-
ologik asoslarini tashkil etadi. Raqobat, raqobatdoshlik, unga ta’sir etuvchi omillar o‘rganilgan. Ushbu tushun-
chalarni kompleks tahlil etish, ularning mohiyatini klassik maktab vakillari va noklassiklar nuqtayi nazaridan 
o‘rganishga alohida e’tibor berilgan.

T A H L I L  V A  N A T I J A L A R
Raqobat mahsulot sifatini oshirishga, xarajatlarni pasaytirishga hamda mehnat unumdorligini oshirishga 

undovchi kuch sifatida namoyon bo‘ladi. Taklif talabdan oshgan vaziyatda raqobat – aksiyadorlik jamiyatlar 
emas, balki ularning mahsulotlari o‘rtasida vujudga keladi. Yuqoridagi mulohazalarga asoslanib, qayta ishlash 
kompaniyalari mahsulotlarining raqobatdoshligi majmuaviy tushuncha bo‘lib, u texnik-texnologik, tashkiliy-iqti-
sodiy va ijtimoiy elementlar guruhidan iboratdir.

Texnik-texnologik parametrlarga xavfsizlik, texnik parametrlar o‘zgarishlari chegaralarini belgilovchi stan-
dartlar, me’yorlar, qoidalar kiradi. Tashkiliy-iqtisodiy parametrlar esa mahsulotni ishlab chiqarish xarajatlari, 
bahosi, xodimlarni o‘qitish, sug‘urtalash, ishlab chiqarish jarayonlarini tashkil etish va boshqarish bilan bog‘liq 

xarajatlarni o‘zida mujassamlashtiradi. Ijtimoiy parametrlar – jamiyat tomonidan qo‘yiladigan ijtimoiy va ekologik, 
reklama va targ‘ibotni tashkil etish talablarining o‘ziga xos xususiyatlarini mujassamlashtiradi.

Shuningdek aksiyadorlik jamiyatlar raqobatdoshligi to‘g‘risida yuritilgan mulohazalar asosida quyidagi 
xulosaga kelish mumkin: raqobatdoshlik tushunchasi mazkur bozorda mavjud bo‘lgan o‘xshash obyektlarga 
nisbatan muayyan ehtiyojni qondirish darajasi bilan tavsiflanadigan obyekt xususiyatini; mazkur bozordagi 
o‘xshash obyektlarga nisbatan raqobatga dosh berish qobiliyatini; o‘z mahsulotlari bilan kishilar ehtiyojini qondi-
rish darajasi va ishlab chiqarish faoliyati samaradorligi bo‘yicha milliy kompaniya rivojlanishining boshqalardan 
farqini ifodalaydi.

Milliy kompaniya tashqi bozordagi doimiy o‘zgarishlarga moslashuvchan iqtisodiy salohiyatga ega bo‘lishi 
lozim va u eng avvalo xorijiy iste’molchilarning o‘zgaruvchan talablarini qondirishga yo‘naltirilgan raqobatdosh 
mahsulot yoki xizmatlarni ishlab chiqarishga qaratiladi.

“Eksport salohiyati” eng avvalo milliy kompaniyaning tashqi bozorda raqobatdoshligini anglatadi. Ya’ni 
eksport salohiyati bir tomondan kompaniyaning raqobat salohiyati bilan uzviy bog‘liqdir. Raqobat salohiyati 
– kompaniyaning moddiy va nomoddiy resurslardan foydalangan holda raqobat ustunliklarini shakllantirib, 
bozorda samarali raqobat kurashini olib borishini ta’minlay oladigan ichki va tashqi raqobat imkoniyatlarini 
ifodalar ekan. Shunga asosan kompaniyaning eksport salohiyatini raqobat salohiyatidan foydalanish darajasi 
sifatida e’tirof etish mumkin.

1-jadval. Mahsulotlar bozorining ta’minlanganligini turli darajalarida qo‘llaniladigan strategiya variantlari1.

Bozorning mahsulot bilan 
ta’minlanganlik darajasi/

Strategiya
varianlari

Tanqislik,
talabning taklifdan 

ortiqligi

Talab va taklif o‘rtasidagi 
nisbiy tenglik

Takliflar bozori (taklif 
talabdan ortiqligi)

Mahsulot ishlab chiqarish
strategiyasi Songa asoslangan Sifatga asoslangan Raqobatga

asoslangan

Biznesni tashkil qilishdagi
yondashuvlar

Diqqat markazda
ishlab chiqarish

Diqqat markazda
mahsulot

Diqqat markazda
iste’molchi

Mahsulotni 
iste’molchigacha yetkazish 
bo‘yicha faoliyat

Mahsulotni tarqatish, 
ta’minlash

Savdo (mahsulot 
ayirboshlash)

Marketing (bozor va ishlab 
chiqarishni tashkil etish 

quroli
sifatida

 Bundan kelib chiqadiki sanoat kompaniyasi va ularning mahsulotlari raqobat salohiyati asosida shakllanib, 
tashqi bozorda raqobat ustunliklari hisobiga ularning joriy darajasi eng ko‘pi bilan salohiyat darajasigacha borib 
yetadi. Agarda muayyan raqobat muhitida salohiyatdan to‘liq foydalangan holda korxona yoki uning mahsulot-
lari raqobatdoshligi talab darajasida bo‘lmasa, eng avvalo raqobat salohiyatini oshirish va uni ro‘yobga chiqa-
rish bilan bog‘liq chora-tadbirlar ishlab chiqiladi hamda amalga oshiriladi.

Qayta ishlash kompaniyalari raqobatbardoshligining ko‘zlangan darajasiga mahsulotning sifati va nomen-
klaturasini oshirishni ta’minlay oladigan boshqaruv tizimi orqali erishish mumkin. Unda eng maqbul strategiyani 
tanlash ko‘p jihatdan mahsulotlar bozorining ta’minlanganlik darajasiga bog‘liq.

Ko‘plab rivojlangan va jahon iqtisodiyotida yetakchi o‘rin tutadigan mamlakatlar tajribasi shuni so‘zsiz 
isbotlab bermoqdaki, raqobatdoshlikka erishish va dunyo bozorlariga chiqish, birinchi navbatda, iqtisodiyotni 
izchil isloh etish, tarkibiy jihatdan o‘zgartirish va diversifikatsiya qilishni chuqurlashtirish, yuqori texnologi-
yalarga asoslangan yangi kompaniya va ishlab chiqarish tarmoqlarining jadal rivojlanishini ta’minlash, faoliyat 
ko‘rsatayotgan quvvatlarni modernizatsiya qilish va texnik yangilash jarayonlarini tezlashtirish orqali sifatli va 
raqobatbardosh mahsulot tayyorlashni ta’minlash hisobidan amalga oshirilishi mumkin.

Bu borada mamlakatimizda ham salmoqli ishlar amalga oshirilmoqda va yaqin kelajak uchun istiqbolli 
rejalar belgilab olingan. Hozirgi kunda Jahon savdo tashkilotiga a’zo bo‘lish bo‘yicha muzokaralar qayta bosh-
landi. Eksportni yanada rag‘batlantirish maqsadida texnik jihatdan tartibga solish tizimini xalqaro standartlarga 

1 Manba: Xalilov N.X. Sanoat korxonalarida mahsulot sifati va raqobatdoshligini oshirishning metodologik masalalari. // “Iqtisodiyot va 
innovatsion texnologiyalar” ilmiy elektron jurnali.

nomi bilan olib chiqishdan iborat.
Milliy iqtisodiyot ishlab chiqarish tarkibi shakllanishida birlamchi ravishda uning geografik o‘rni, tabiiy 

resurslari va resurs salohiyati (mehnat resurslari, ilmiy-texnikaviy, moliyaviy va boshqalar) muhim ahamiyat 
kasb etadi. Mavjud imkoniyatlar yetarli bo‘lgan holatda, iqtisodiyotning hududiy ixtisoslashuvi shakllantiriladi 
hamda mamlakat aholisining va iqtisodiyot tarmoqlarini mahsulotlarga bo‘lgan talabidan kelib chiqib, kengay-
tirilgan takror ishlab chiqarishni yo‘lga qo‘yish imkoniyatini beruvchi samarali ishlab chiqarish tanlanadi.

Ishlab chiqarish tarkibi tanlanganidan so‘ng, bozor qonuniyatiga ko‘ra xaridorlarda talab bo‘lgan mah-
sulot ishlab chiqarish jarayoni boshlanadi, ya’ni uni ishlab chiqarish jarayonida ishlab chiqaruvchi tomonidan 
ushbu mahsulotga bozorda talabning bo‘lishi korxona daromadini ta’minlasa, mahsulotning haddan tashqari 
ortiqchaligi esa mavjud bozorning to‘yinishiga va bozorda mahsulot turlarining ortishiga olib kelishi oqibatida 
daromad o‘sishiga teskari ta’sir eta boshlaydi. Shuning uchun, doimiy ravishda mahsulot ishlab chiqaruvchining 
oldida bir muammo turadi, bu ishlab chiqarish yo‘nalishini hisobga olgan holda daromadli mahsulotlarni ishlab 
chiqarish hamda uning ko‘lamini kengaytirgan holda davom ettirishidir.

Bunda ishlab chiqaruvchi bir turdagi mahsulotdan olaolmagan me’yoriy daromadini boshqa turdagi yangi 
mahsulotni ishlab chiqarish hisobiga ega bo‘lishga harakat qiladi. Ishlab chiqarishni diversifikatsiya qilmasdan 
turib, tashqi bozorga chiqish va mahsulotlarimizni sotish borasidagi eksport dasturini amalga oshirish, valyuta 
daromadlari tushumini ta’minlash, yuqori texnologiyalarga asoslangan yangi ishlab chiqarishni va ish o‘rinlarini 
tashkil etish mushkuldir.

Milliy kompaniyaning iste’molchilar bilan ishlaydigan har qanday mustaqil bo‘limi, mahsulot hayotiy sikli 
qonuniyatlari asosida mahsulot assortimentini tezkor diversifikatsiyalash masalalarini o‘zlashtirib olishi lozim. 
Bunda ishlab chiqarilayotgan mahsulotlar xilma-xilligi kompaniyaning moddiy-texnik darajasi bilan belgilanadi. 
Bundan tashqari kompaniya bo‘limlari doimiy ravishda qulay bozorlarni izlashi zarur. Mustaqil bo‘limlar o‘zini-o‘zi 
tashkil etishining bunday shakli, kompaniyaning asosiy mezon – jon saqlash bo‘yicha rivojlanishini ta’minlaydi.

Diversifikatsiyaning strategik afzalliklari bir necha omillar bilan ta’riflanadi. Ulardan eng muhimlari quyida 
keltirilgan:

- sinergizm potensiali – bu boshqaruvning yagona tizimi hamda nazorat va muvofiqlashtirish hisobiga 
turli xildagi biznesni o‘zaro birlashuvida kuzatiluvchi xarajatlarni qisqarishi, shuningdek, kapital aylanmasining 
tezlashuvi natijasidir;

- biznesni axborotlar bilan ta’minlanish holatini yaxshilash, marketing tadqiqotlarini integratsiyasi;
- ishga oid aloqalarning doimiyligi, yetkazib berish kafolati va turg‘unligi o‘z navbatida marketing va 

reklamaga yo‘naltirilgan vositalarni tejash imkoniyatini beradi;
- texnologiyalar o‘zgarishi hisobiga texnologik yutuq hamda ITKTIni hamkorlikda bajarish sharoitini 

yaratadi;
- ta’minot kanallari, marketing, xizmat va sifat darajasini oshirish bo‘yicha bajariladigan ish hisobiga 

mahsulotlarni solishtirish imkoniyatlari yaratiladi. Bu ayniqsa to‘g‘ridan to‘g‘ri integratsiyada kuzatiladi.
Shuningdek, diversifikatsiya ehtimoldan yiroq bo‘lmagan xavflarni hisobga olish bilan bog‘liq mantiqiy 

harakterga ega bo‘lishi shart. Chunki integratsiya ham xavfli bo‘lishi mumkin. Diversifikatsiya faoliyatini, bir 
tomondan strategik potensialni amalga oshirish ehtimoli bilan, boshqa tomondan esa muvozanatlashgan iqti-
sodiy va texnologik natijalarga erishish sifatida qabul qilish kerak. Bunda uchta asosiy muammo mavjud bo‘ladi:

X U L O S A  V A  T A K L I F L A R
Xulosa qilib shuni aytish mumkinki, hech bir milliy kompaniya ishlab chiqarish faoliyatini diversifikatsi-

yalashsiz barqaror o‘sish sur’atlariga ega bo‘la olmaydi. Yana shuni ham e’tiborga olish lozimki, diversifikat-
siya strategiyasi doimiy ravishda o‘zgartirib, takomillashtirib borilishi zarur. Yangi vaziyatga moslashtirish ishlari 
umumiy holda mahsulotni tabaqalashtirish, texnologiya va mahsulotni takomillashtirish, yangi sotish tizimi va 
kanallarini yaratish, yangi iste’molchilar segmentlarini topish, faoliyatning geografiyasini kengaytirish hamda 
baho pasayishiga sezgir xaridorlarni o‘ziga jalb qilish uchun chegirmalar joriy etish tadbirlarni o‘z ichiga olishi 
mumkin.

Ichki jarayonlar iste’molchilar ehtiyojini qoniqtirishga yo‘naltiriladi. Tashqi jarayonlar shu bilan birga kom-
paniya ichki va ikki tomonlama funksional jarayonlarida aniqlangan tamoyillariga yo‘nalish beradi. Ko‘rilayotgan 
jarayonlar tamoyillar (omillar)ning ko‘pligidan dalolat beradi. Kompaniya raqobatdoshligini belgilovchi tamoy-
illarni tanlash bo‘yicha berilgan yondashuv yuqorida ko‘rilganlardan uncha farq qilmaydi. Bu yondashuv esa bir 
vaqtning o‘zida korxonaga o‘zaro funksiyalararo ta’sirga mo‘ljallangan boshqaruv tuzilishini qurish imkoniyatini 
beradi.

Aksiyadorlik jamiyatlar mahsulotlarining jahon bozorlaridagi raqobatbardoshligini ta’minlashda quy-
idagilarni amalga oshirish muhim ahamiyatga egadir:

- eksportni davlat tomonidan qo‘llab-quvvatlash mexanizmlarini yanada rivojlantirish;
- eksport qiluvchi kompaniyalarga mahsulot tayyorlash va sotish xarajatlarini kamaytirishda ko‘mak-

lashish;
- ularni tashqi bozor kon’yunkturasidagi o‘zgarishlar, istiqbolli bozorlar, raqobatchilar to‘g‘risida ma’lumo-

tlar bilan tanishtirish;
- transport-kommunikatsiya tizimlarini rivojlantirish va yangi transport yo‘laklarini ochish orqali transport 

xarajatlarini kamaytirish;
- raqobatdosh va ilmtalab innovatsion mahsulotlarni ishlab chiqarishga mo‘ljallangan xalqaro standar-

tlarni joriy etish;
- xorijiy mamlakatlar bilan zamonaviy texnologiyalarni standartlashtirish, metrologiya va sifatni sertifikat-

siya qilish sohasida hamkorlik qilish ko‘lamini yanada kengaytirish;
- xalqaro standart talablariga mos ravishda sifat ustidan nazoratni joriy etish;
- xalqaro transport kommunikatsiyalarini rivojlantirish orqali eksport tovarlarning transportda tashish 

xarajatlarini kamaytirish.
Yuqorida keltirilganlardan ko‘rinib turibdiki, milliy tovar ishlab chiqaruvchilar uchun jahon bozorlariga 

chiqish va o‘z mahsulotlarini eksport qilish mamlakat uchun ham, alohida aksiyadorlik jamiyatlar uchun ham 
manfaatlidir.

